
চলিল সংসার যেন আর কোন স্থানে!

কতক্ষণে দেখা দিল লে বিষম ব্যূহ

হিমাচল আগে, খর্ব্বি শৈলরাজ গর্ব্ব—

বিশাল বিস্তার মহা দিগন্ত ব্যাপিয়া,

ভুঙ্গতর শৃঙ্গ যাহে নিশুম্ভের শির।

দাঁড়াইল সৈন্যগণ গভীর নীরবে,

চিত্রপট চিত্রসম স্পন্দন রহিত।

বিজলী ঝলক সম ঝলিতে লাগিল

খর অস্ত্র বিভা তাহে, চমকিয়া আঁখি।

সঞ্চলে অনল শিখা ধূম পুঞ্জে যথা,

ফিরিতে লাগিলা দর্পে সে বিষম ব্যূহে

নিশুম্ভ, উজ্জ্বল ধ্বজ উড়ায়ে রথের,

প্রখর তুরঙ্গোপরে বীর রক্ত বীজ।—

বিজলিতবিভা বর্ম্ম অঙ্গে দোঁহাকার,

সমুন্নত শিরোপরে উজ্জ্বল মুকুট;

সারসনে দৃঢ় কটি আঁটা সযতনে,

ঝোলে তীক্ষ্ণ অসি তাহে কালের রসনা;

দীপে খর দীর্ঘ শূল ভীম ভুঝবরে,

ক্রোধের লোচন সম পৃষ্ঠেতে ফলক।

এদিকে দেবের বুক বেড়েছে দ্বিগুণ

চণ্ড মুণ্ডে বধি। নাহি আর সে আকাশ

উচ; হাতেতে মিলিছে স্বর্গ রুদ্রাণীর

